
«Անկախ պետությունների համագործակցության մասնակից պետությունների զինված ուժերի հումանիտար ականազերծման համատեղ ինժեներական ստորաբաժանման մասին» համաձայնագրի կնքման նպատակահարմարության վերաբերյալ 

	Համաձայնագրի նախագիծը մշակվել է ելնելով հումանիտար ականազերծում իրականացնելիս ԱՊՀ մասնակից պետությունների ինժեներական զորքերի համագործակցության անհրաժեշտությունից: 
	Փաստաթուղթը նախատեսում է համագործակցություն իրականացնել ԱՊՀ մասնակից պետությունների զինված ուժերի ինժեներական զորքերի կողմից հումանիտար ականազերծման բնագավառում, փոխգործակցության համաձայնեցրած սկզբունքների, ձևերի և ուղղությունների հիման վրա:
Համաձայնագրի կնքումը թույլ կտա ձևավորել հումանիտար ականազերծման իրականացման հարցերով բազմակողմ համագործակցության նորմատիվ իրավական բազա, ընդհանուր մոտեցումներ մշակել կազմակերպչական և տեխնիկական հարցերի շուրջ և ԱՊՀ մասնակից պետությունների զինված ուժերի ինժեներական զորքերի կողմից ականազերծման  ուղղությամբ համաձայնեցված համատեղ գործողությունների /մոտեցումների/ համադրման հարցերում: 
Դիտարկվող Համաձայնագրի իրագործման ուղղությամբ գործունեության համակարգումը վերապահվում է ԱՊՀ մասնակից պետությունների պաշտպանության նախարարների խորհրդին, իսկ հումանիտար ականազերծման հարցերի վերաբերյալ գործողությունների համակարգումն իրականացնում է ԱՊՀ մասնակից պետությունների պաշտպանության նախարարների խորհրդին առընթեր ինժեներական ապահովման հարցերով Համակարգող կոմիտեն: 
Համաձայնագրի նախագծի դրույթներին համապատասխան Կողմերի միջև տեղեկատվության փոխանցումը և դրա պաշտպանությունն իրականացվում են ԱՊՀ մասնակից պետությունների ազգային օրենսդրության համապատասխան: Միջպետական գաղտնիքների հետ վարվելու կարգը և գաղտնիքների պաշտպանությունն իրականացվում են 1993թ. հունվարի 22-ի «Միջպետական գաղտնիքների պահպանության փոխադարձ ապահովման մասին» համաձայնագրին կամ գաղտնի տեղեկատվության (պետական գաղտնիքների) փոխադարձ պաշտպանության (պահպանության) մասին երկկողմ միջազգային պայմանագրերի համաձայն: 
Դիտարկվող Համաձայնագրի կնքումը բխում է Հայաստանի Հանրապետության շահերից և այն ՀՀ զինված ուժերի ինժեներական զորքերին հնարավորություն կտա հումանիտար ականազերծման խնդիրների և միջոցների իրականացման համաձայնեցված մոտեցումների մշակման, տեղանքի և օբյեկտների լրիվ հետազոտության իրականացման, ինչպես նաև Հայաստանի Հանրապետության զինված ուժերի ինժեներական զորքերի կիրառման փորձի փոխանակման ձեռքբերման: 
Համաձայնագիրը հնարավորություն կտա նաև հետագայում լրացուցիչ պայմանավորվածություններին համապատասխան գործիքների հավաքածուի և ականազերծման միջոցների ստեղծման ոլորտում համատեղ գիտահետազոտական և փորձարարաշինարարական աշխատանքների ինքնուրույն իրականացման: 
Հաշվի առնելով վերոնշյալը, ՀՀ պաշտպանության նախարարությունը նպատակահարմար է համարում սկսել «Անկախ պետությունների համագործակցության մասնակից պետությունների զինված ուժերի հումանիտար ականազերծման համատեղ ինժեներական ստորաբաժանման մասին» համաձայնագրի կնքման նպատակով ՀՀ օրենսդրությամբ սահմանված ընթացակարգերը:

